
jayanArAyaNastotram

જયનારાયણસ્તોત્રમ્

જય નારાયણ જય પુરુષોત્તમ જય વામન કંસારે
ઉદ્ધર મામસુરેશવિનાશિન્ પતિતોઽહં સંસારે ।

ઘોરં હર મમ નરકરિપો કેશવ કલ્મષભારં
મામનુકમ્પય દીનમનાથં કુરુ ભવસાગરપારમ્॥ ૧॥

જય જય દેવ જયાસુરસૂદન જય કેશવ જય વિષ્ણો
જય લક્ષ્મીમુખકમલમધુવ્રત જય દશકન્ધરજિષ્ણો ।

ઘોરં હર મમ નરકરિપો કેશવ કલ્મષભારં
મામનુકમ્પય દીનમનાથં કુરુ ભવસાગરપારમ્॥ ૨॥

ત્વં જનની જનકઃ પ્રભુરચ્યુત ત્વં પુત્રસુહૃદ્ધનમિત્રં
ત્વં શરણં શરણાગતવત્સલ ત્વં ભવજલધિવહિત્રમ્ ।

ઘોરં હર મમ નરકરિપો કેશવ કલ્મષભારં
મામનુકમ્પય દીનમનાથં કુરુ ભવસાગરપારમ્॥ ૩॥

પુનરપિ જનનં પુનરપિ મરણં પુનરપિ ગર્ભનિવાસં
સોઢુમલં પુનરસ્મિન્માધવ મામુદ્ધર નિજદાસમ્ ।

ઘોરં હર મમ નરકરિપો કેશવ કલ્મષભારં
મામનુકમ્પય દીનમનાથં કુરુ ભવસાગરપારમ્॥ ૪॥

જનકસુતાપતિચરણપરાયણશઙ્કરમુનિવરગીતં
ધારય મનસિ કૃષ્ણ પુરુષોત્તમ વારય સંસૃતિભીતિમ્ ।

ઘોરં હર મમ નરકરિપો કેશવ કલ્મષભારં
મામનુકમ્પય દીનમનાથં કુરુ ભવસાગરપારમ્॥ ૫॥

યદ્યપિ સકલમહં કલયામિ હરે ન હિ કિમપિ સસત્ત્વં
તદપિ ન મુઞ્ચતિ મામિદમચ્યુત પુત્રકલત્રમમત્વમ્ ।

ઘોરં હર મમ નરકરિપો કેશવ કલ્મષભારં
મામનુકમ્પય દીનમનાથં કુરુ ભવસાગરપારમ્॥ ૬॥

જયનારાયણસ્તોત્રમ્

ઇતિ જયનારાયણસ્તોત્રં સમ્પૂર્ણમ્ ।

